
ОАK Roʻyxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat roʻyxatiga olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyogʻoch koʻchasi, 

70/10-uy. Elektron manzil: 

scienceproblems.uz@gmail.com 

Bogʻlanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Fanlararo integratsiya sportni fan bilan, texnologiyani tajriba bilan, nazariyani amaliyot bilan 
bogʻlashga xizmat qiladi. Bu yondashuv jismoniy tarbiya va sport sohasining rivojlanishida ham, ilmiy kadrlar 
salohiyatining oshishida ham strategik ahamiyatga ega. Mazkur maqola ayni shu masalalar tahliliga bagʻishlangan. 

Kirish. Hozirgi zamonaviy taʼlim tizimi ilgʻor va raqobatbardosh mutaxassislarni 

tayyorlashni maqsad qilgan boʻlib, bunda fanlararo integratsiya alohida ahamiyat kasb etadi. 

Xususan, zamonaviy ilm-fan va texnologiyalar rivojlanishining keskin surʼatlari, global 

muammolar yechimini izlashdagi murakkabliklar va kasbiy sohalarning tobora ixtisoslashib 

borishi sharoitida ilmiy-tadqiqotchilik kompetentligini rivojlantirish oʻta dolzarb masalalardan 

biri sifatida maydonga chiqmoqda. Bu jarayonda fanlararo integratsiyani taʼminlash orqali 

boʻlajak mutaxassislarda keng qamrovli ilmiy dunyoqarashni shakllantirish, muammolarga 

kompleks yondashuvni yoʻlga qoʻyishga erishish mumkin. Bu borada jismoniy tarbiya va sport 

mutaxassisligi magistr talabalarining ilmiy-tadqiqotchilik kompetentligini rivojlantirishda 

fanlararo yondashuv ilmiy asoslangan qarorlar qabul qilishga, chuqur tahlilga va kompleks 

fikrlashga yordam beradi. Zero, magistratura bosqichida taʼlim olayotgan talabalar uchun ilmiy-

tadqiqotchilik kompetentligi kelajakdagi ilmiy va professional faoliyatining ajralmas qismi 

hisoblanadi. Magistratura bosqichi oliy taʼlim tizimining muhim qismi boʻlib, unda 

talabalarning fundamental ilmiy bilimlari shakllanadi, innovatsion yondashuvlar qoʻllaniladi va 

ilmiy tadqiqotlar olib borish malakasi rivojlantiriladi. 

Adabiyotlar tahlili va metodologiya. Ilmiy-tadqiqotchilik kompetentligining 

rivojlanishi nafaqat individual taʼlim jarayoni, balki pedagogik texnologiyalar, tadqiqot 

metodologiyasi, fanlararo integratsiya va raqamli texnologiyalarning qoʻllanilishiga ham 

bogʻliq. Fanlararo integratsiya – bu turli sohalarning bilim va metodlarini uygʻunlashtirgan 

holda yangi bilimlar yaratish jarayonidir. O‘quv jarayonida fanlararo aloqadorlikning amalga 

oshirilishi taʼlim sifatining oshirilishiga jiddiy taʼsir ko‘rsatib, taʼlimni modernizatsiyalash, 

innovatsion oʻqitish imkoniyatlarini kengaytiradi [1]. Hozirgi kunda fanlararo integratsiya 

masalasini tadqiq qilayotgan tadqiqotchilarning tadqiqotlarini amaliyotga joriy qilish 

muammosi dolzarb hisoblanadi [2]. Jismoniy tarbiya va sport yoʻnalishida, ayniqsa ilmiy 

izlanishlar olib borayotgan magistrantlar uchun bu yondashuv innovatsion fikrlashni, ilmiy 

muammolarga tizimli yondashishni va kompleks tadqiqotlarni amalga oshirishni oʻrgatadi. 

Fanlararo integratsiya — bu turli fanlar oʻrtasidagi ilmiy, nazariy va amaliy 

bogʻliqliklarni chuqur oʻrganish va ularni uygʻunlashtirilgan tarzda tadqiqotlarda qoʻllash 

jarayonidir [3]. Ushbu yondashuv nafaqat ilmiy fikrlash doirasini kengaytiradi, balki yangi 

bilimlarni yaratish, mavjud bilimlar orasidagi aloqadorlikni anglash va innovatsion gʻoyalarni 

ilgari surish imkonini ham beradi. Shuning uchun bugungi kunda ilmiy-tadqiqotchilik 

kompetentligini rivojlantirishda fanlararo integratsiyaga asoslangan yondashuv zamon talabi 

hisoblanadi. Buning ahamiyati quyidagilarda namoyon bo‘ladi: 

- birinchidan, fanlararo integratsiya talaba va yosh tadqiqotchilarning muammolarga 

faqat oʻz sohasining doirasida emas, balki boshqa fanlar bilan bogʻliq holda yondashish 

koʻnikmalarini shakllantiradi. Masalan, sport sohasidagi tadqiqotlar nafaqat jismoniy tarbiya 

bilimlariga, balki pedagogika, psixologiya, biologiya, axborot texnologiyalari kabi fanlar bilan 

integratsiya qilinishi natijasida yanada samarali natijalar beradi. Bu esa ilmiy izlanishlarning 

chuqurligi va amaliy ahamiyatini oshiradi; 

- ikkinchidan, fanlararo integratsiya tadqiqotchilarda tanqidiy fikrlash, tahliliy 

yondashuv, innovatsion qarorlar qabul qilish kabi zamonaviy kompetensiyalarni 

rivojlantirishga xizmat qiladi. Bugungi mehnat bozori va ilmiy maydon ana shunday universal 

kompetensiyalarga ega mutaxassislarni talab qilmoqda. Xususan, magistratura bosqichida 

oʻqiyotgan talabalar uchun bu kabi koʻnikmalarni shakllantirish ularning professional 

rivojlanishida muhim rol oʻynaydi. 

Muhokama va natijalar. 

Jismoniy tarbiya va sport mutaxassislarining ilmiy-tadqiqotchilik kompetentligini 

rivojlantirishda fanlararo integratsiya muhim ahamiyat kasb etadi. Bu yondashuv nafaqat 



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/3 (5) – 2025  

 

234 

sportchilar natijalarini yaxshilash, balki zamonaviy pedagogik va ilmiy metodlarni joriy qilish 

orqali sport taʼlimi tizimini yanada rivojlantirishga xizmat qiladi. Shu sababli ilmiy-

tadqiqotchilik faoliyatida turli fanlar uygʻunligidan samarali foydalanish sport 

mutaxassislarining ilmiy salohiyatini oshirishga katta hissa qoʻshadi [4].  

Tadqiqotlar shuni koʻrsatmoqdaki, jismoniy tarbiya va sport mutaxassisligi magistrant 

talabalari oʻquv jarayonida belgilangan ilmiy-tadqiqot vazifalarini yuqori darajada bajarsalar-

da, ilmiy izlanishlar jarayonida mustaqil fikrlash, tashabbuskorlik va ijodiy faollik jihatidan 

yetarli darajada faol ishtirok etmaydilar. Bu holat ilmiy-tadqiqotchilik salohiyatining toʻlaqonli 

shakllanishiga toʻsqinlik qiluvchi omillardan biri hisoblanadi. Shu munosabat bilan jismoniy 

tarbiya va sport mutaxassisligi magistratura bosqichidagi taʼlimning dolzarb vazifalaridan biri 

– magistrant shaxsida reflektiv tafakkur qobiliyatini hamda zamonaviy ilmiy-tadqiqotchilik 

koʻnikmalarini rivojlantirishdan iboratdir. Bu vazifa hozirgi zamon taʼlim konsepsiyalarida 

ilgari surilayotgan kompetensiyaviy yondashuv asosida amalga oshiriladi. Mazkur 

yondashuvga koʻra, umumkasbiy kompetensiyalar tarkibida jismoniy tarbiya va sport sohasida 

yuzaga keladigan muammoli holatlarni zamonaviy ilmiy-tadqiqot uslublari, shuningdek, 

turdosh fanlar – pedagogika, sotsiologiya, psixologiya, fiziologiya va boshqa fanlarning 

yondashuvlari orqali tahlil qilish va ilmiy asosda yechimlar ishlab chiqish kerak boʻladi. Mazkur 

yondashuv boʻlajak jismoniy tarbiya va sport mutaxassislarining nafaqat kasbiy tayyorgarlik 

sifatini oshirish, balki ularning ilmiy izlanishlarga boʻlgan motivatsiyasini kuchaytirish, 

tanqidiy va tahliliy fikrlash salohiyatini rivojlantirishda ham muhim ahamiyat kasb etadi. 

 

1-jadval. Jismoniy tarbiya va sportda fanlararo integratsiyaning vosita va shakllari 

№ Integratsiya 

vositasi 
Tavsifi Natijasi 

I 

Modulli oʻqitish 
Har bir modulda turli fanlar 

boʻyicha bilimlar uygʻunlashtirish 

Kompleks koʻnikmalar 

shakllanadi 

II 

Loyihaviy faoliyat 
Talaba turli fanlardan foydalanib, 

real ilmiy muammoni hal etish 

Tadqiqotchilik 

kompetentligini 

mustahkamlanadi 

III Interaktiv 

mashgʻulotlar 

Munozaralarni, case-study 

qoʻllash 

Tahliliy va ijodiy fikrlash 

rivojlanadi 

IV 
Multidisiplinar 

seminarlar 

Bir nechta fan vakillari 

ishtirokidagi seminar yoki davra 

suhbatlari tashkil qilish 

Yangi yondashuvlar va 

ilmiy sintezlar hosil 

boʻladi 

 

Bugungi kunda sport nafaqat jismoniy mashqlar va natijalar bilan belgilanadi, balki u 

psixologiya, sotsiologiya, fiziologiya, biokimyo, axborot texnologiyalari, pedagogika va tibbiyot 

kabi koʻplab fanlar bilan chambarchas bogʻliq. Masalan: sportchilarning tayyorgarlik holatini 

baholashda biokimyoviy tahlillar qoʻllaniladi, ularning ruhiy holatini aniqlashda 

psixodiagnostika usullari ishlatiladi. Shuningdek, sport mashgʻulotlari samaradorligini 

oshirishda axborot texnologiyalari, ayniqsa simulyatsiyalar va sunʼiy intellekt asosida ishlab 

chiqilgan dasturlar keng qoʻllanilib, statistik tahlil orqali natijalarni prognoz qilish ilmiy 

qarorlar uchun asos boʻladi.  

Fanlararo integratsiyaga asoslangan tadqiqotlar orqali yangi ilmiy gʻoyalar, nazariy 

yondashuvlar va metodologiyalar yuzaga keladi. Bu esa fanlar rivojiga turtki beradi, ijtimoiy 

ehtiyojlarni hisobga olgan holda yangi yechimlar ishlab chiqishga imkon yaratadi. Shu nuqtai 

nazardan qaralganda jismoniy tarbiya va sport mutaxassislarida ilmiy-tadqiqotchilik 

kompetentligini rivojlantirishda fanlararo hamkorlik va integratsiya vositasida sifat jihatidan 

yangi bosqichga erishish mumkin. Biz shu fikrlarimizdan kelib chiqib, jismoniy tarbiya va sport 

mutaxassislarining ilmiy-tadqiqotchilik kompetentligini rivojlantirishda fanlararo 

integratsiyani amalga oshirish mexanizmini quyidagicha taklif qildik: 

 

2-jadval. Jismoniy tarbiya va sport mutaxassislarining ilmiy-tadqiqotchilik 

kompetentligini rivojlantirishda fanlararo integratsiyani amalga oshirish mexanizmi 

№ 
Bosqich 

Amalga oshiriladigan 

ishlar 

Ishtirok etuvchi 

fanlar 

Kutilayotgan  

natija 

I Diagnostika 

Sportchilarning holatini 

baholash, boshlangʻich 

maʼlumotlarni yigʻish 

Biologiya, 

psixologiya, 

tibbiyot 

Tadqiqot obyekti 

haqida kompleks 

ma’lumotga ega 

bo‘linadi 

II Rejalashtirish 
Integratsiyalashgan 

tadqiqot rejasini tuzish 

Pedagogika, 

statistika, axborot 

texnologiyalari 

Metodologik 

yondashuv rivojlanadi 

III Tadqiqot 

Sportchilar bilan tajriba 

oʻtkazish, usullarni 

qoʻllash 

Jismoniy tarbiya 

va sport 

nazariyasi, sport 

biomekanikasi, IT 

Ilmiy asoslangan 

natijalarni toʻplash 

tajribasi 

takomillashadi 

IV Tahlil 

Olingan maʼlumotlarni 

matematik va statistik 

tahlil qilish 

Statistika, axborot 

texnologiyalari 

Obyektiv xulosalar 

chiqariladi 

V Taqdimot 

Tadqiqot natijalarini 

hisobot, maqola yoki 

loyiha sifatida taqdim 

etish 

Pedagogika, 

sotsiologiya, 

dizayn 

Tadqiqot natijalarini 

yetkazish va himoya 

qilish malakasi 

rivojlanadi 

 

Ushbu mexanizmga ko‘ra jismoniy tarbiya va sport mutaxassislarining ilmiy-

tadqiqotchilik kompetentligini rivojlantirishda fanlararo integratsiyani amalga oshirishga 

“Pedagogika” fani ilmiy-tadqiqotchilik kompetentligini shakllantirishga yoʻnaltirilgan taʼlim 

metodlarini ishlab chiqishga; “Psixologiya” fani tadqiqotchilarning analitik fikrlash qobiliyatini 

rivojlantirish, sport psixologiyasi boʻyicha tadqiqotlarni olib borishga; “Biologiya” fani 

sportchilarning jismoniy imkoniyatlarini tahlil qilishga; “Sport fiziologiyasi” fani jismoniy 

yuklamalar, reabilitatsiya jarayonlari va ovqatlanish rejimlarini ilmiy asoslashga; “Sport 

biomekanikasi” fani sportchilar uchun optimal reabilitatsiya dasturlarini ishlab chiqishga; 

“Axborot texnologiyalari” fani sportda raqamli texnologiyalarni joriy qilishga; “Sotsiologiya” 

fani sport ommaviyligini oshirish, yoshlar orasida sogʻlom turmush tarzini targʻib qilishga 

ilmiy-uslubiy jihatdan kompleks koʻmaklashadi. Shuning uchun bu fanlar jismoniy tarbiya va 

sport mutaxassislariga o‘qitilishi har tomonlama zarurdir. 

Shunday qilib fikrlarimizga yakun yasagan holda aytishimiz mumkinki, jismoniy tarbiya 

va sport sohasi boʻyicha mutaxassislar tayyorlashda ilmiy-tadqiqotchilik kompetentligini 

rivojlantirishda fanlararo integrativ yondashuv ilmiy asoslangan qarorlar qabul qilishga, 

chuqur tahlilga va kompleks fikrlashga yordam beradi. 

Xulosa. Jismoniy tarbiya va sport mutaxassislarini zamonaviy ehtiyojlar darajasida 

tayyorlash uchun fanlararo integratsiyalashgan oʻquv va tadqiqot yondashuvi zaruriy ahamiyat 

kasb etadi. Bu yondashuv orqali ilmiy-tadqiqotchilik kompetentligini rivojlantirish, mustaqil 

fikrlaydigan, kreativ va innovatsion mutaxassislarni tayyorlash mumkin boʻladi. 

